
La rebenche dou courbach 02
Qu’auri boulut, Segnou, hè-b û presén reyau,

Permou, d’aquestes boscs (si dit chens brique arrise)

Qu’èt lou réy dous herums, aquiu y a pas à dise !

Boste cos agradiu qu’éy amoullat au tour,

E Diu que l’a bestit de séde e de belour.

Boste esquie lusente ey sense plécs ni baches

Qu’auét debat lou nas dues bères moustaches,

Tau coum û fier guerriè, balent e plâ quilhat

Toutu que-b manque quauqu’arré : B’éy dounc pecat

Que, coume l’esquiròu, n’ayat pas ue coue,

Dab û gran floc plantat, au soum, coum à la soue.


-« You n’èy pas nade coue ! espie drin, Moussu »

se clame lou renard, en se bira de cu,

picat en soun ourgulh, e fier de soun panache,


que-u s’arissaue la moustache,

e nou pensè labets, qu’à mucha soun plumét.

Mes l’arrouat courbach, proumpt coume l’eslamprét,

Qu’arrape lou roumadye e que s’en ba tout drét,

Dab la prése au sou bèc, sus la més haute branque.

Quoan lou renard e-s rebirè, que pensè càye à l’endarrè :

Lou roumadye e l’ausèt que-s troubauen de manque !

E be-b pensat lou quoau dous dus per la fi ‘sté lou més counfus !
